
TÍÐINDI

Temakvøld á matstovum Heima í Havn
Nú heystið stundar til 
verða tey sera vælumtóktu 
Temakvøldini á matstov­
unum Heima í Havn tik­
in upp aftur. Endamálið 
við hesum kvøldum er at 
hækka gastronomiska støð­
ið hjá kokkum, tænarum og 
hjá gestunum, soleiðis at 
tilvitið um góðar, burðar­
dyggar føroyskar rávørur 
økist, og at øll í felag menna 
gastronomisku kollvelting­
ini her á landi, sigur Johann 
Mortensen, sum er partur 
av hugarokstoyminum 
heima í Havn.

Tað verður John Mikk­
elsen, sommelier sum fer at 
greiða frá, tá byrjað verður

Fríggjakvøldið 28. sep­
tember við HAVSINS 
FRUKTUM á Barbaru. Eitt 
altjóða skeljakvøld við góð­

um víni afturvið.
Fríggjakvøldið 28. ok­

tober verður vælumtókta 
HESTKVØLDIÐ á Áarstovu 
við øllum, sum føroyska 
heystið hevur at bjóða.

Fríggjakvøldið 9. nov­

ember er so Føroya Banki á 
skránni á Barbaru við ein­
um bacalao kvøldi saman 
við sera góðum sponskum 
vínum.

John leggur afturat at á 
facebook og øðrum miðlum 

verða mat og vínskráðirnar 
lýstar, tá kvøldini nærkast. 
Tað ber tó til longu nú at 
biða um borð.

John Mikkelsen, tænari, sum stendur fyri tæn­
astuni á matstovunum heima í Havn

Ætlandi verða 
42 íbúðir klárar á 
jólum

Eirikur Lindenskov

Sp/F Mark setir nú upp tær 
næstu 42 íbúðirnar til lesandi 
úti í Marknagili í Havn. Í fjør 
vórðu 38 íbúðir settar upp, 
og tær eru allar útleigaðar. 
Næsta stigið í verkætlanini 
var at seta upp 42 íbúðir aft­
urat, og tað arbeiðið er nú í 
gongd. 

– Vit vænta, at íbúðirnar 
verða klárar at flyta inn í til 
jólar, sigur Gordon Rajani, 
stjóri í Sp/F Mark.

Tær koma lidnar til land­
ið. Tríggjar støddir eru av 
íbúðum. Tær minstu hava 
kamar við tekøki og wc við 
brúsu. Tær eru 20 fermetrar, 
hava ljóst trægólv og hvít­
ar veggir, song og køliskáp.  

komfýr, sjónvarp, internet­
stikk og antennustikk.

Tær næstu eru 36 fer­
metrar, og tær størstu, sum 
nú eru komnar, eru 46 fer­
metrar. 16 eru av teimum, har 
av 12 eru til rørslutarnað.

Tær hava kamar, wc við 
brúsu og stovu/tekøk. Ljóst 
trægólv og hvítar veggir. 

Gordon Rajani greiðir frá, 
at umframt góðu umstøður­
nar í hvørji einstøku íbúð, 
verður eisini gjørt felagsøki 
og felagshús, sum kann nýt­
ast til ymisk endamál. 

Felagshúsið, sum skal 
standa niðanfyri, er eisini 
komið og verður sett upp í 
næstum. Felagshúsið er til 
leigararnar at brúka. Har er 
felagskøkur, wc, avlamis wc, 
har eru stórskíggjar, breið­
band og internet, sum leig­
arar frítt kunnu nýta, og 
omaná verður hugnalig glas­
terassa.

– Vit hava framtíðarætl­
anir, sum tó ikki eru búnar at 
tosa um enn, tí vit vilja hava 
hetta liðugt, áðrenn vit fara 
víðari, sigur Gordon Rajani.

– Men tá hetta er liðugt, 
helst næsta ár, fer Sp/F Mark 
undir nýggjar avbjóðingar. 
Men tað er sjálvandi treytað 
av, at Mark ikki skal kappast 
við tað almenna og kommun­
ur, tí so hava vit ongan kjans, 
sigur hann.

Mark hevur nú 80 íbúðir til lesandi

John Rajani, stjóri í Sp/F Mark, tá teir í gjár vóru í ferð við at seta upp tær seinastu íbúðirar
 

Myndir: Álvur Haraldsen

Ein bingja ein íbúð. Seinna­
partin í gjár vóru teir í ferð 
við at hiva tær seinastu 
bingjurnar upp á pláss

Kamar og køkur í eini av 
teimum størru íbúðunum


